
ᑐᓴᖅᑎᑦᓯᒍᑦ ᐊᖏᖃᑎᒌᒍᑎᐅᑉ ᐊᖏᖅᑕᐅᓂᖓᓂ  

 

ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓂᒃ ᐅᓪᓗᐃᓐᓇᒃᑯᑦ ᐃᓕᓐᓂᐊᕆᐊᖅᑎᑕᐅᓯᒪᓂᖏᓐᓄᑦ ᑲᑐᔾᔨᓂᒃᑯᑦ ᐃᖅᑲᖅᑐᐃᒍᑎ. 

 
ᐃᓕᓐᓂᐊᕆᐊᖅᓯᒪᒍᕕᑦ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓄ ᐅᒡᕙᓘᓐᓃᑦ ᒐᕙᒪᑐᖃᒃᑯᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᖏᓐᓄᑦ, ᑖᓐᓇ ᑐᓴᖅᑎᑦᓯᒍᑎ 

ᐊᑦᑐᐃᓂᖃᑐᐃᓐᓇᕆᐊᓂᒃ ᒪᓕᒐᖅᑎᒍᑦ ᐱᔪᓐᓇᐅᑎᓐᓃᕕᑦ.  ᐅᖃᓕᒫᑦᓯᐊᕐᓗᒍ ᐅᔾᔨᖅᑐᑦᓯᐊᕐᓗᑎᑦ.  

ᐃᖅᑲᖅᑐᐃᕕᕐᔪᐊᒃᑯᑦ ᐊᖏᖅᓯᒪᔪᑦ ᑕᒪᑐᒥᖓ ᑐᓴᖅᑎᑦᓯᒍᑎᒥᒃ. ᑖᓐᓇ ᓴᐳᓐᓂᐊᖅᑎᓂᒃ ᐱᒐᓱᐊᕐᓂᒃᑯᑦ ᐱᓯᒪᙱᑦᑐᖅ.  

ᐅᕙᓂ ᐊᐅᒡᒍᓯ 19, 2019, ᐃᖅᑲᖅᑐᐃᕕᕐᔪᐊᒃᑯᑦ ᐊᖏᖅᓯᓚᐅᖅᑐᑦ 

ᑲᓇᑕᓕᒫᒥ ᐃᖅᑲᖅᑐᐃᕕᐅᑉ ᓯᓚᑖᒍᑦ ᐊᖏᖃᑎᒌᒍᑎᒥᒃ ᐊᑯᓐᓂᖏᓐᓂ 

ᒐᕙᒪᒃᑯᑦ ᑲᓇᑕᐅᑉ (“ᑲᓇᑕ”) ᐊᒻᒪᓗ ᑲᑐᔾᔨᓂᒃᑯᑦ ᐃᓚᐅᖃᑕᐅᔪᓄᑦ 

ᐱᔾᔪᑎᖃᖅᑐᒥ ᑲᓇᑕᐅᑉ ᑮᓇᐅᔭᖃᑎᑦᑎᓯᓂᕕᓂᖓᓂ, 

ᐊᐅᓚᑦᓯᓂᕕᓂᖓᓂᓪᓗ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ 

ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓂ ᐊᒻᒪᓗ ᒐᕙᒪᑐᖃᒃᑯᑦ ᐅᓪᓗᐃᓐᓇᒃᑯᑦ 

ᐃᓕᓐᓂᐊᕐᕕᓐᓂ (“ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓂᑦ”). ᐃᓚᒋᔭᐅᓪᓗᓂ 

ᐊᖏᖃᑎᒌᓐᓂᕐᒧᑦ, ᑲᓇᑕ ᑐᓂᓯᓂᐊᖅᑐᖅ ᐊᑭᓖᓗᓂ 

ᐱᖃᑕᐅᒍᓐᓇᖅᑐᓄᑦ ᐃᓚᒋᔭᐅᔪᓄᑦ ᐊᑑᑎᓯᒪᔪᓄᑦ ᑲᑐᔾᔨᔪᓂ.    

ᐃᖅᑲᖅᑐᐃᕕᒃᑯᑦ ᐱᓂᐊᕐᓂᖓ, ᒪᒃᓖᓐ (McLean) ᐊᑭᕋᖅᑐᖅᑐᖅ 

ᑲᓇᑕᒥ (ᐃᖅᑲᖅᑐᐃᕕᒃᑯᑦ ᓇᓗᓇᐃᒃᑯᑕᖓ T-2169-16), 

ᑐᑦᓯᕋᖅᓯᒪᔪᖅ ᐊᑭᓕᖅᑕᐅᒍᑎᓂᒃ ᑲᓇᑕᒥ ᐱᓂᕐᓗᑦᑕᐅᓯᒪᓂᕐᒧᑦ 

ᐃᓕᓐᓂᐊᖅᑎᓄᑦ ᐃᓕᓐᓂᐊᕆᐊᖃᑦᑕᖅᑐᕕᓂᕐᓂ ᐅᓪᓗᐃᓐᓇᒃᑯᑦ 

ᐃᓕᓐᓂᐊᕐᕕᓐᓄᑦ. ᐃᖅᑲᖅᑐᐃᕕᒻᒧᑦ ᐴᖅᑕᐅᓯᒪᓂᖓ ᐸᐃᑉᐹᖅᑎᒍᑦ 

ᐃᓕᑕᕆᔭᐅᓚᐅᖅᑐᖅ ᐊᖏᖅᑕᐅᓪᓗᑎᑦ, ᑲᑐᔾᔨᓂᒃᑯᑦ 

ᐊᑭᕋᖅᑐᕆᐊᖏᑦ ᐃᖅᑲᖅᑐᐃᕕᕐᔪᐊᒃᑯᑎᒍᑦ ᔫᓂ 21, 2018. 

ᐊᖏᖃᑎᒌᒍᑎᐅᑉ ᐊᖏᖅᑕᐅᓂᖏᓐᓄᑦ ᑐᓵᑎᑦᓯᓚᐅᖅᑐᑦ ᒪᐃ 13, 14, 

ᐊᒻᒪᓗ 15, 2018  ᐃᖅᑲᖅᑐᐃᕕᕐᔪᐊᖓᓂ ᐅᐊᓇᐲᒡ, ᒫᓂᑑᕙ.  

ᐃᖅᑲᖅᑐᐃᕕᒻᒧᑦ ᐴᖅᓯᓚᐅᖅᓯᒪᔪᖅ ᒋᐅᕆ ᒪᒃᓖᓐ (Garry McLean), 

ᐃᓅᒍᓐᓃᖅᓯᒪᓕᖅᑐᖅ ᐊᖏᖃᑎᒌᓐᓂᖅ ᑎᑭᐅᑎᓚᐅᖅᑎᓐᓇᒍ. 

ᐃᖅᑲᖅᑐᐃᕖᑦ ᑎᒃᑯᐊᖅᓯᓯᒪᔪᑦ ᕌᑦᔪ ᐊᒐᔅᑏ (Roger Augustine) 

ᐊᒻᒪᓗ ᑲᓛᑕᑦ ᑲᒫᓐᑕ (Claudette Commanda) 

ᑭᒡᒐᖅᑐᐃᓂᐊᖅᑎᓪᓗᒋᑦ ᐸᓯᑦᓯᔪᓂᒃ ᐃᓅᖏᓐᓇᖅᑐᓄᑦ ᑲᑐᔾᔨᔪᓄᑦ 

ᐊᒻᒪᓗ ᒪᕆᐊᑦ ᕙᒃᓵᑦ (Mariette Buckshot) ᑭᒡᒐᖅᑐᐃᓂᐊᖅᑎᓪᓗᒍ 

ᐸᓯᐅᕆᔪᓂᒃ ᖃᑕᙳᑎᒌᖔᖅᑐᓂ. ᑐᓴᕆᐊᕐᕕᐅᒍᓐᓇᖅᑑᒃ 

ᐊᖅᑯᑕᐅᓗᑎᑦ ᑲᑐᔾᔨᔪᑦ ᓴᐳᓐᓂᐊᖅᑎᖏᑦ ᑐᕌᕈᑎᖓ ᐊᑖᓂᑦᑐᖅ 

ᒪᓕᓪᓗᒍ. 

 

ᓱᓇᓂᒃ ᐊᖏᖃᑎᒌᒍᑎ ᐱᑎᑦᓯᕙ? 

ᑲᓇᑕ ᐊᖏᖅᓯᒪᔪᖅ ᐊᑭᓖᓂᐊᕆᐊᖅ ᑮᓇᐅᔭᓂᒃ ᐱᖃᑕᐅᒍᓐᓇᖅᑐᓄᑦ 

ᑲᑐᔾᔨᓂᒃᑯᑦ ᐃᓚᐅᔪᓄᑦ ᒪᓕᓪᓗᒋᑦ ᖃᓄᑎᒋ ᐱᓂᕐᓗᑦᑕᐅᓯᒪᓂᖏᑦ 

ᐃᓕᓐᓂᐊᕆᐊᖃᑦᑕᑎᓪᓗᒋᑦ ᐅᓪᓗᐃᓐᓇᒃᑯᑦ. ᐊᑭᓕᖅᑕᐅᓂᖏᑦ 

ᐊᔾᔨᒌᙱᓐᓂᖃᖅᑐᖅ ᐱᒋᐊᖅᓱᑎᑦ $10,000 (CDN) 

ᐱᓕᕐᓗᑦᑕᐅᓯᒪᓂᕐᒧᑦ ᐃᓕᓐᓂᐊᕆᐊᖅᑎᑕᐅᖃᑦᑕᑎᓪᓗᒋᑦ 

ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓂ ᑎᑭᐅᑎᓪᓗᓂ $200,000 (CDN) 

ᓄᓕᐊᕐᓂᒃᑯᑦ ᐊᒥᓱᐊᖅᑎᖅᑐᓂ ᐱᓂᕐᓗᑦᑕᐅᓯᒪᓂᕐᓄᑦ ᐅᒡᕙᓘᓐᓃᑦ 

ᑎᒥᒃᑯᑦ ᐋᓐᓂᑎᖅᑕᐅᓯᒪᓂᕐᒧᑦ ᐊᑦᑐᐃᓂᖃᑯᑖᑦᑐᓂᒃ ᑎᒥᖏᓐᓂ. 

ᐱᖃᑕᐅᒍᓐᓇᖅᑐᑦ ᑲᑐᔾᔨᔪᓂ ᐃᓚᐅᖃᑕᐅᔪᑦ ᐱᑎᑕᐅᓂᐊᖅᑐᑦ 

ᐊᑕᐅᓯᐊᖅᑐᒥᒃ ᐊᑭᓕᖅᑕᐅᒍᑎᒥᒃ ᒪᓕᓪᓗᒍ ᐱᓂᕐᓗᑦᑕᐅᓂᕕᓂᖓ 

ᐃᓕᓐᓂᐊᕆᐊᖅᑎᑕᐅᖃᑦᑕᖅᑎᓪᓗᒋᑦ ᒐᕙᒪᑐᖃᒃᑯᑦ 

ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓂ ᐅᒡᕙᓘᓐᓃᑦ 

ᒐᕙᒪᑐᖃᒃᑯᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᖏᓐᓂ, 

ᖃᑦᓯᑐᐃᓐᓇᐅᒐᓗᐊᖅᐸᑕ ᐃᓕᓐᓂᐊᕐᕖᑦ ᐅᐸᖃᑦᑕᖅᓯᒪᔭᖏᑦ.  

ᑖᓐᓇ ᐊᖏᖃᑎᒌᒍᑎ ᐊᑐᐃᓐᓇᖃᖅᑎᑦᓯᒻᒥᔪᖅ ᑮᓇᐅᔭᓂᒃ 

$200,000,000 (ᑲᓇᑕᒥ ᑮᓇᐅᔭᑦ) ᐃᑲᔪᖅᓯᒍᑎᑦᓴᓂᒃ 

ᐃᖅᑲᐅᒪᑦᓯᓂᕐᒧᑦ ᐱᓕᕆᐊᑦᓴᓂᒃ, ᖃᓄᐃᙱᓯᐊᕐᓂᕐᒨᖓᔪᓂᒃ, 

ᐅᖃᐅᓯᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᐱᓕᕆᐊᑦᓴᓄᑦ.  

ᑐᑭᓯᒋᐊᕈᑎᑦᓴᐃᑦ ᐊᑭᓕᖅᑕᐅᒍᑏᑦ ᖃᓄᐃᓪᓗᐊᕐᒪᖔᑕ 

ᓇᐃᐱᑕᐅᒍᓐᓇᖅᑐᑦ ᐃᓗᓕᖏᓐᓂ ᐊᖏᖃᑎᒌᒍᑎᐅᑉ. ᐊᔾᔨᖓᓂᒃ 

ᐊᖏᖃᑎᒌᒍᑎᐅᑉ ᐱᒍᓐᓇᖅᑐᑎᑦ ᐊᒻᒪᓗ ᑐᑭᑖᕈᑕᐅᓯᒪᔪᓂᒃ 

ᐃᖅᑲᖅᑐᐃᕕᕐᔪᐊᒃᑯᓐᓄᑦ ᐅᕙᓂ www.IndianDaySchools.com.  

 

ᑭᒃᑯᑦ ᐃᓚᐅᖃᑕᐅᕙᑦ? 

ᐱᖃᑕᐅᒍᓐᓇᖁᓪᓗᑎᑦ ᐊᑭᓕᖅᑕᐅᓂᕐᒧᑦ ᐊᑑᑎᓯᒪᓂᕐᒧᑦ ᐃᓚᐅᔪᓄᑦ, 

ᐃᓕᓐᓂᐊᕆᐊᖅᓯᒪᒋᐊᖃᖅᑐᑎᑦ ᓇᓗᓇᐃᖅᑕᐅᒪᔪᓂ ᐃᓕᓐᓂᐊᕕᓐᓂ 

ᐊᐅᓚᑕᐅᓂᖃᖅᑎᓪᓗᒋᑦ ᑲᓇᑕᒧᑦ ᐊᒻᒪᓗ 

ᐱᓂᕐᓗᑦᑕᐅᓯᒪᒋᐊᖃᖅᑐᑎᑦ ᐃᓕᓐᓂᐊᕆᐊᖅᑎᑕᐅᓯᒪᑎᓪᓗᑎᑦ. 

ᓇᓗᓇᐃᖅᑕᐅᒪᔪᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕖᑦ ᑎᑎᖅᑕᐅᒪᔪᑦ 

ᐃᓗᓕᖏᓐᓃᑦᑐᑦ ᓇᓗᓇᐃᖅᓯᒍᑎᐅᑉ K ᐊᖏᖃᑎᒌᒍᑎᐅᑉ, 

ᐊᑐᐃᓐᓇᐅᒻᒥᔪᑦ ᐅᓪᓗᐃᓐᓇᒃᑯᑦ 

ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᕕᓂᕐᓄᑦ ᐃᑭᐊᖅᑭᕕᖓᓂ. 

 

ᖃᓂᕐᓕ ᐱᑎᑕᐅᓂᐊᖅᑯᖓ ᐊᑭᓕᖅᑕᐅᒍᑎᒥᒃ? 

ᐱᖃᑕᐅᒍᓐᓇᕈᕕᑦ ᑲᑐᔾᔨᔪᓄᑦ ᐃᓚᐅᔪᓄᑦ, ᑐᑦᓯᕋᐅᑎᓕᐅᕈᓐᓇᖅᑐᑎᑦ 

ᐱᓂᕐᓗᑦᑕᐅᓯᒪᓂᕐᒧᖅ ᐃᓕᓐᓂᐊᕆᐊᖅᓯᒪᑎᓪᓗᑎᑦ. ᑐᑦᓯᕋᐅᑎᒥᒃ 

ᑕᑕᑎᕆᒋᐊᖃᖅᑐᑎᑦ ᐊᐅᓪᓚᖅᑎᓪᓗᒍᓗ ᑐᑦᓯᕋᐅᑎᓄᑦ ᐊᓪᓚᑦᑎᒧᑦ 

ᖄᖏᓚᐅᖅᑎᓐᓇᒍ ᑐᑦᓯᕋᐅᑎᓄᑦ ᐃᓱᓕᓐᓇᖅ, ᓇᓗᓇᐃᖅᑕᐅᒪᔪᖅ 

ᒪᕐᕉᓐᓂᒃ ᐊᕝᕙᖓᓂᓪᓗ ᐊᕐᕌᒎᓐᓂᒃ ᐊᑐᓕᖅᑎᑕᐅᓯᒪᓕᖅᑎᓪᓗᒍ 

ᐅᓪᓗᖓᑕ. ᑐᑦᓯᕋᐅᑎᓄᑦ ᑕᑕᑎᕋᑦᓴᐃᑦ ᐊᑐᐃᓐᓇᐅᔪᑦ ᑲᑐᔾᔨᓂᒃᑯᑦ 

ᐃᑭᐊᖅᑎᕕᖓᓂ ᐅᒡᕙᓘᓐᓃᑦ ᑐᓴᕆᐊᕐᕕᒋᓗᒋᑦ ᑲᑐ˙ᔾᔨᔪᓄᑦ 

ᓴᐳᓐᓂᐊᖅᑏᑦ.  

ᐱᖃᑕᐅᒍᓐᓇᖅᑐᑦ ᑲᑐᔾᔨᔪᓂ ᐃᓚᐅᖃᑕᐅᔪᑦ 

ᐱᕕᑦᓴᖃᖅᑎᑕᐅᓂᐊᖅᑐᑦ ᒪᕐᕈᓪᓗ ᐊᒡᕙᖓᓂᓪᓗ ᐊᕐᕌᒍᓂᒃ 

ᐱᔭᕇᖅᓯᒍᓐᓇᕐᓗᑎᑦ ᑐᑦᓯᕋᐅᑎᓂᒃ ᑕᑕᑎᕋᑦᓴᓂᒃ. 

http://www.indiandayschools.com/
http://www.indiandayschools.com/


ᐱᕕᖃᖅᑎᑕᐅᒃᑲᓐᓂᕈᒪᒍᕕᑦ ᑕᑕᑎᕆᓂᕐᒧᑦ ᑐᑦᓯᕋᐅᓯᓂᒃ, 

ᑐᑦᓯᕋᕈᓐᓇᖅᑐᑎᑦ ᐃᓱᓕᒡᕕᑦᓴᖓ ᐅᐃᒍᓕᖅᑕᐅᖁᓗᒍ ᑕᑕᑎᕆᓗᑎᑦ 

ᐅᐃᒍᓕᖅᑕᐅᖁᔨᒍᑎᒥᒃ ᑎᑭᓚᐅᖅᑎᓐᓇᒍ ᑐᑦᓯᕋᐅᑎᓄᑦ ᐃᓱᓕᓐᓇᖅ. 

ᑖᒃᑯᐊ ᑕᑕᑎᕋᑦᓴᐃᑦ ᐊᑐᐃᓐᓇᐅᔪᑦ ᑲᑐᔾᔨᔪᓄᑦ ᐃᑭᐊᖅᑭᕕᖓᓂ 

ᐅᒡᕙᓘᓐᓃᑦ ᑐᓴᕈᐊᕐᕕᒋᓗᒋᑦ ᑲᑐᔾᔨᔪᓄᑦ ᓴᐳᓐᓂᐊᖅᑎᖏᑦ.   

ᑲᑐᔾᔨᔪᓄᑦ ᓴᐳᓐᓂᐊᖅᑏᑦ ᐊᑐᐃᓐᓇᐅᓂᐊᖅᑐᑦ ᐃᑲᔪᕈᓐᓇᕐᓗᑎᑦ 

ᑕᑕᑎᕆᓂᒃᑯᑦ ᑐᑦᓯᕋᐅᑎᓂᒃ ᐊᑭᖃᙱᑦᑐᒥᒃ.  

 

ᐱᖃᑕᐅᙱᒍᓐᓇᖅᑯᖔ ᐊᖏᖃᑎᒌᓐᓂᐅᔪᒥ? 

ᐃᓚᐅᖃᑕᐅᒍᒪᙱᒃᑯᕕᑦ ᐅᓪᓗᐃᓐᓇᒃᑯᑦ 

ᐃᓕᓐᓂᐊᕆᐊᖅᓯᑕᐅᕙᑦᑐᕕᓂᕐᓄᑦ ᑲᑐᔾᔨᔪᓂᒃ ᐊᒻᒪᓗ ᐊᖏᖅᑕᐅᒪᔪᒥ 

ᐊᖏᖃᑎᒌᒍᑎᒥᒃ, ᑐᓂᓯᒋᐊᖃᖅᑐᑎᑦ ᐱᖃᑕᐅᒍᒪᙱᒍᑎᒥᒃ 

ᑕᑕᑎᖅᓯᒪᔪᒥᒃ ᑎᑭᓚᐅᖅᑎᓐᓇᒍ  ᓅᕖᕝᕕᕆ 18, 2019. 

ᐱᖃᑕᐅᒍᒪᙱᓐᓂᒃᑯᑦ ᐊᑐᕈᕕᑦ ᐱᐅᓕᓂᐊᖅᑕᐃᑦ ᐱᔪᓐᓇᐅᑏᑦ 

ᐃᒻᒥᓂᖅᓱᕐᓗᑎᑦ ᐃᖅᑲᖅᑐᐃᕕᒃᑰᕈᔾᔨᒍᓐᓇᕐᓂᖅ ᑲᓇᑕᒥ 

ᐱᓂᕐᓗᑦᑕᐅᓯᒪᓂᕐᓅᕕᑦ ᐃᓕᓐᓂᐊᖅᑎᐅᑎᓪᓗᑎᑦ ᐅᓪᓗᐃᓐᓇᒃᑯᑦ 

ᐃᓕᓐᓂᐊᕐᕕᓐᓂ.  

ᐱᖃᑕᐅᒍᒪᙱᓂᕐᒧᑦ ᑕᑕᑎᕋᑦᓴᐃᑦ ᐊᑐᐃᓐᓇᐅᔪᑦ ᑲᑐᔾᔨᔪᑦ 

ᐃᑭᐊᖅᑭᕕᐊᓂ ᐅᒡᕙᓘᓐᓃᑦ ᑐᕋᐃᓐᓇᕐᕕᒋᓗᒋᑦ ᑲᑐᔾᔨᔪᓂᒃ 

ᓴᐳᓐᓂᐊᖅᑎᐅᔪᑦ.  

ᓯᕗᓂᐊᒍᑦ ᐃᖅᑲᖅᑐᐃᕕᓕᐊᕈᔾᔨᓯᒪᒍᕕᑦ ᑲᓇᑕᒥ ᑕᒪᑐᒥᖓ ᐊᑕᔪᒥᒃ 

ᑮᓇᐅᔭᖃᖅᑎᑕᐅᓯᒪᓂᖏᑕ, ᐊᐅᓚᑕᐅᓯᒪᓂᖏᑕᓗ ᒐᕙᒪᑐᖃᒃᑯᑦ 

ᓄᓇᖃᖅᑳᖅᓯᒪᔪᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓂᓐ ᑲᔪᓯᑎᙱᒃᑯᕕᐅᓪᓗ 

ᓇᒻᒥᓂᖅ ᐱᒍᒪᔾᔪᑏᑦ ᐅᓪᓗᖓ ᓅᕖᕝᕕᕆ 18, 2019, 

ᓇᓗᓇᐃᖅᑕᐅᓂᐊᖅᑐᑎᑦ ᐱᖃᑕᐅᒍᒪᙱᓂᕐᒧᑦ ᐊᖏᖃᑎᒌᒍᑎᒥ.  

ᐊᖏᖃᑎᖃᖏᓐᓂᖅ ᐊᖏᖃᑎᒌᒍᑎᒥᑦ ᐊᔾᔨᒋᙱᑦᑕᖓ 

ᐱᖃᑕᐅᒍᒪᙱᓐᓂᐅᑉ. ᐊᖏᖃᑎᖃᖏᒃᑲᓗᐊᕈᕕᑦ ᑕᒪᑐᒥᐊ 

ᐊᖏᖃᑎᒌᓐᓂᐅᔪᒥ ᑭᓯᐊᓂᓗ ᐱᖃᑕᐅᖏᓐᓇᕈᒪᒍᕕᑦ, ᐱᕕᑦᓴᖃᖅᑐᑎᑦ 

ᑐᑦᓯᕋᐅᑎᒥ ᑕᑕᑎᕆᓗᑎᑦ ᐃᓱᓕᑦᑕᕐᕕᖓ ᑎᑭᓚᐅᖅᑎᓐᓇᒍ.  

ᐱᖃᑕᐅᒍᒪᙱᓂᕐᒧᑦ ᓇᓗᓇᐃᖅᓯᒪᙱᒃᑯᕕᑦ ᑎᑭᓚᐅᑎᓐᓇᒍ 

ᓅᕖᕝᕕᕆ 18, 2019, ᒪᓕᒋᐊᖃᕐᓂᐊᖅᑐᑎᑦ ᐊᑐᐊᒐᖏᓐᓂ 

ᐊᖏᖃᑎᒌᒍᑎᐅᑉ.  

ᑮᓇᐅᔭᑎᒍᑦ ᐊᑦᑐᐃᓂᖃᕐᓂᐊᖅᑐᑦ ᐊᖏᖃᑎᒌᓐᓂᐅᔪᒧᑦ 

ᐃᖅᑲᖅᑐᐃᕕᒃᑯᑦ ᐊᖏᖅᓯᒪᔪᖅ ᐊᑭᓖᓂᐊᕐᓂᕐᒥᓂ ᑲᑐᔾᔨᔪᑦ 

ᓴᐳᓐᓂᐊᖅᑎᖏᓐᓂ ᐊᑭᖏᓐᓂ ᐊᑭᓕᖅᑕᐅᒍᑎᖏᓐᓂᓗ $55,000,000 

(CDN) ᐃᓚᖃᕐᓗᑎᑦ ᑖᒃᓯᓄᑦ ᐊᑭᑦᓴᖏᓐᓂ. ᑲᓇᑕ ᐊᖏᖅᓯᒪᔪᖅ 

ᐊᑭᓖᓂᐊᕆᐊᖅ ᑲᑐᔾᔨᔪᑦ ᓴᐳᓐᓂᐊᖅᑏᑦ ᐊᑭᖏᓐᓂᒃ. 

ᐊᑭᓕᖅᑕᐅᒍᑎᖏᑦ ᑲᑐᔾᔨᔪᑦ ᓴᐳᓐᓂᐊᑦᑏᑦ ᐊᑭᖏᑦ 

ᐲᖅᑕᐅᓂᐊᙱᑦᑐᑦ ᐊᑭᓕᖅᑕᐅᒍᑎᖏᑦᑕ ᐃᓅᖏᓐᓇᖅᑐᑦ 

ᑲᑐᔾᔨᔪᓂ ᐃᓚᐅᖃᑕᐅᔪᓂ ᐅᒡᕙᓘᓐᓃᑦ ᑭᖑᕚᖏᑦᑕ 

ᑮᓇᐅᔭᖃᖅᑎᑕᐅᓂᖏᑕ. ᐃᓘᓐᓇᑎᑦ ᐊᑭᓕᖅᑕᐅᒍᑎᑦᓴᖏᑦ 

ᐃᓚᐅᖃᓯᐅᑎᓪᓗᑎᑦ ᓴᐳᓐᓂᐊᖅᑏᑦ ᐊᖏᖅᑕᐅᖅᑳᕆᐊᓖᑦ 

ᐃᖅᑲᖅᑐᐃᔨᓄᑦ.  

 

ᑐᑭᓯᒋᐊᒃᑲᓐᓂᕈᑎᑦᓴᑦ  

 

ᑐᑭᓯᒋᐊᕈᒪᒍᕕᑦ ᐊᖏᖃᑎᒌᓐᓂᐅᓯᒪᔪᓄᑦ, ᑕᑯᓂᐊᕐᓗᒍ ᐅᓪᓗᐃᓐᓇᒃᑯᑦ 

ᐃᓕᓐᓂᐊᕆᐊᕐᕕᕕᓂᕐᓂ ᐃᑭᐊᖅᑭᕕᖓ ᐅᕙᓂ 

www.indiandayschools.com.  
  

ᑐᓴᕆᐊᕐᕕᒋᒍᓐᓇᕐᒥᔭᑎᑦ ᑲᑐᔾᔨᔪᓄᑦ ᓴᐳᓐᓂᐊᖅᑏᑦ 

ᑐᕌᕈᑎᖓᒍᑦ ᐊᑖᓂ. ᐊᑭᖃᙱᑦᑐᖅ ᐅᖃᕐᕕᒋᓗᒋᑦ 

ᑲᑐᔾᔨᔪᓂ ᓴᐳᓐᓂᐊᖅᑎᖏᓐᓄᑦ.  

 
Gowling WLG (Canada) LLP  

160 Elgin Street ᐊᑐᕆᐊᖓ  

ᐃᓪᓗᕈᓯᖅ (Suite) 2600 Ottawa,  

Ontario K1P 1C3  
 

ᓴᐳᓐᓂᐊᖅᑏᑦ ᐃᑭᐊᖅᑭᕕᖓᑦ:  

www.gowlingwlg.com  

ᐊᑭᖃᙱᑦᑐᒃᑯᑦ ᐅᖄᓚᐅᑎᖓ:  

1 (844) 539-3815  
 

ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕖᕕᓃᑦ ᐃᑭᐊᖅᑭᕕᖓᑦ:  

www.IndianDaySchools.com 
 

 

ᕌᕗᑦ ᒍᐃᓄᒍᓐ (Robert Winogron), ᓴᐳᓐᓂᐊᖅᑎ  

+1 613 786 0176  
robert.winogron@gowlingwlg.com 
 

ᔨᐅᕋᒥ ᕗᓵᑦ (Jeremy Bouchard), ᓴᐳᓐᓂᐊᖅᑎ  

+1 613 786 0246  
jeremy.bouchard@gowlingwlg.com  

 
 
 
 
 
 

 
 
 

 

 

ᒥᐊᓕ ᒪ. ᑖᒻᓴᓐ (Mary M. Thomson), 

ᓴᐳᓐᓂᐊᖅᑎ  

+1 416 862 4644  
mary.thomson@gowlingwlg.com 
  

ᕙᓂᓴ ᓚᓵᑦ (Vanessa Lessard), 

ᓴᐳᓐᓂᐊᖅᑎᐅᑉ ᐃᑲᔪᖅᑎᖓ 
vanessa.lessard@gowlingwlg.com 

